
কক্সবাজারে ৭০ লাখ টাকার ইয়াবাসহ আটক ২

স্টাফ রিপোর্টার: কক্সবাজারের রামু উপজেলায় অভিযান চালিয়ে ৭০ লাখ টাকা মূল্যের একটি ইয়াবার (১৪ হাজার পিস)
চালানসহ দুই মাদকবিক্রেতাকে আটক করেছে র্যাপিড অ্যাকশন ব্যাটালিয়নের (র্যাব) সদস্যরা। গত রোববার রাত
১২টার দিকে উপজেলার পানেরছড়া বাজার এলাকা থেকে তাদের আটক করা হয়। আটকরা হলেন- শাহপরীরদ্বীপ উত্তর পাড়ার
মৃত আমির হামজার ছেলে মো. হাশিম (২৫) ও বাচা মিয়ার ছেলে খাইর হোসেন (২৯)। র্যাব-৭ কক্সবাজার অফিসের
কোম্পানি অধিনায়ক মাসুদ রানা জানান, গোপন সংবাদের ভিত্তিতে গতকাল সোমাবার রাত সোয়া ১০টার দিকে
টেকনাফ-কক্সবাজার সড়কের রামু পানেরছড়া বাজার ব্রিজ সংলগ্ন পাকা রাস্তার ওপর চেকপোস্ট স্থাপন করে র্যাবের
একটি আভিযানিক দল। এসময় টেকনাফ থেকে কক্সবাজারগামী একটি নম্বরবিহীন সিএনজিচালিত অটোরিকশাকে সংকেত দিলে
চালক র্যাবের উপস্থিতি টের পেয়ে চেকপোস্ট অতিক্রম করে দ্রুত পালিয়ে যাওয়ার চেষ্টা করে। এ সময় র্যাব
সদস্যরা ধাওয়া করে অটোরিকশাটিসহ মো. হাশিম (২৫) ও খাইর হোসেন (২৯) আটক করে। পরে অটোরিকশাটি তল্লাশি করে
১৪ হাজার ইয়াবা পাওয়া যায়। জিজ্ঞাসাবাদে তারা জানিয়েছে মিয়ানমার সীমান্তবর্তী এলাকা থেকে ইয়াবা সংগ্রহ করে
কক্সবাজারসহ দেশের বিভিন্ন অঞ্চলের মাদকবিক্রেতা ও মাদক সেবীদের কাছে বিক্রি করে আসছে। উদ্ধার এসব ইয়াবার
মূল্য প্রায় ৭০ লাখ টাকা।

